
capescha d' animar nus per nossa cara faviala. Rev.

sgr. P. Baseli Berther ha giu la buontad de metter
a nossa disposiziun sia biala e custeivla biblioteca p

sgr. Dr. Condrau ha tarmess gratuitamein la Ga-
setta romontscha e sgr. Dr. R. Vieli biars e biais-

cudischs, che han fatg a nus grond plascher. Era
ad els, sco a tuts ils auters benefacturs de nies

«Curtin», ditgel jeu in cordial e sincer Dieus paghit

Per 1' academia romontscha «Il Curtin»

Fidel Camathias, stud.

Rapport dell' academia romontscha „II Curtin"
a Mustér (1931/32)

Tgei prestan e lavuran ils giuvcns hortulans
dil «Curtin» si Mustér? Arda en lur cor aune adina
la medema carezia ed il medem entusiassem per
il niebel lungatg romontsch sco pli baul? Aschia

pon forsa era nos vegls commembers dell' academia

patertgar. A tuts dubitonts savein nus rispun-
der francamein: gie ei regia aune il medem ardi-
ment e spert patriotic el «Curtin» a Mustér.

Repassond ils protocols digl onn vargau, ve-
sein nus ch' igl ei veramein vegniu luvrau. Sut it
capavel presidi de Fidel Camathias e Giusep
Blumenthal han ils hortulans rimnau biais seazis per
lur lungatg ed undrau cheutras il vierv matern.
Las sessiuns ein vegnidas tenidas sco usitau regu-
larmein ina ga ad jamna. Ils commembers dil
«Curtin» han legrau in l'auter cun fetg interes-

santas lavurs davart il lungatg romontsch sco era

curi componiments histories e raquintaziuns, che nus
na savein enumerar per munconza de spazi. Men-
ziun meretan las bialas declamaziuns de poesias

sco: 11 cumin d'Ursera e la cultizaziun dil cant
romontsch.

Cun plascher savein nus relatar, ch' era uonn,
il tredischavel onn dell' academia, seraduneschan ils

giuvens luvrers en «Curtin». Grond entusiassem,
legria e vivacitad semanifestan en stiva romontscha
duront quellas bialas uras dedicadas al lungatg
grischun.

Ed ussa lessen nus engraziar da cor a nies

car protectur, rev. sgr. P. Maurus per sia gronda

premura ch' el ha mussau enviers noss' academia

e per tut il bien ch' el ha fatg a quella. In cordial
Dieus paghi era a tut ils auters benefacturs dil

«Curtin». Possi il bien spert che regeva e regia
en nossa academia stimular ses commembers per
la defensiun detscharta de nies lungatg e seman-
tener vinavon e schendrar biars e buns fretgs per
la conservaziun e cultivaziun dil lungatg romontsch.

-Quei detti Dieus!

Per 1' academia romontscha «Il Curtin»

Felice Maissen, stud.

